
Пäшäм ӹштӹмӹ гишäн ынгылдарымаш

Экзамен пäшä кок лаштык гӹц шалга:  диктантым сирӹмäш, диктант текст

семӹнь заданивлäм ӹштӹмäш.

Цицмäш пäшäлäн 2 цäш (120 минут) пуалтеш.

Диктант кым гäнä лыдалтеш. Пӹтäриш гäнä лыдмы годым нимат сирäш ак

кел,  текстӹн  содержанижӹм,  абзац  шотым  тӹшлӹмӹлä.  Кокшы  гäнä  лыдмы

годым диктант сирäлтеш. Кымшы гäнä лыдмаш сакой самыньым тӧрлäш йӧнӹм

ӹштä.

Экзамен пäшäн кокшы лаштыкшы диктант текст семӹнь ӹштäлтеш. Тӹдӹм

куштылгынок  ӹштäш  манын,  текстӹштӹ  предложени  шотым  карандаш  доно

пäлдӹртäш лиэш. Цилäжӹ лу задани пуалтеш. Ти заданивлäштӹ ответ семӹнь ик

шамак  (äль  икманяр  шамак),  числа  (äль  икманяр  числа)  лин  кердеш.  Нӹнӹм

каждый задани паштек вäшештӹшлäн айырымы вäреш сирӹмӹлä.

Вäшештӹшӹм  самынь  сирӹмӹ  гӹнь,  тӹдӹм  ыдыралаш,  сагажы  тӧр

вариантым сирäш келеш.

Пäшäлӹмӹ  годым  черновикӹм  кычылташ  лиэш.  Черновикӹштӹ  сирӹмӹ

пäшäм äклӹмӹ годым шотыш ак нäлäлт.

Заданивлäм  ӹштӹмӹ  гишäн  нäлмӹ  баллвлä  ушналтыт.  Пумы  заданивлäм

ӹштäш дä шукырак баллым погаш цацыда.

Пäшäдä ашныжы!

Диктант

1. Пӹлгомым ӱштӹ пӹл леведӹн. 2. Тел кечӹ якшарген, сергäм чиэн. 3. Кок
монгырышты, кечӹ гӹц пӱлä мӹндӹрнӹ, тыл мäнгӹвлä шалгат. 4. Мардеж изишäт
ак пуал. 5. Кӱшӹц цаштыра лым веле вала, лым вӹлвäлӹм тьолгыжшы цӹреäнӹм
ӹштä. 6. Ӱштӹ кечӹ ваштареш лым пӹрцӹквлä сӹлнӹн кайын йылат,  йыл-йол
йӹлгӹжäл, сӹнзäм лымат. 7. Кырык тäйӹл доны шӹргӹ пӧршäнгӹн. 8. Кугивлä
шӱдӹ иäш сӧдӧэмшӹ кугузала кайын шалгат… 9. Тел игечӹ! 10. Махань сӹлнӹ,
махань куштылгы, а костан ӱштӹ кыце цӹвештӹлеш. 11. Шӹргӹ тӹрӹштӹ Лядко
сола  каеш.  12.  Тӹдӹ  пушäнгӹвлä  лӹвäлäн  вуйта  ӱштӹ  гӹц  пыйхен  шӹнзӹн,
пуалтем доно леведäлтӹн. 13. Тӹдӹлäн шокшы. 14. Тӹшец корны шыпшылтеш.
15.  Тӹдӹ,  сола  гӹц  лäктӹн,  кӹвер  гач  ванжа,  пӱлä  вäрӹм  кугилä  тӹр  мыч
шыпшылтеш, а варажы шӹргӹшкӹ пырен ямеш.

16.  Перви ти  корны доно чӹдӹ каштыныт,  тӹдӹ солавлä  ло  корнеш веле
шотлалтын. 17. А кӹзӹт тӹдӹм когоэмдäш шанат. 18. Тӹштӹ халык пäшäм ӹштä.
19. Нӹнӹ, лымым коэн, корным кымдаэмдäт. 20. Паштекӹштӹ кок монгыреш лым
стенä кушкын кодеш. (Н. Лекайн семӹнь, 140 шамак).

Заданивлä:
Ти заданивлäштӹ ответ семӹнь ик шамак (äль икманяр шамак), числа (äль

икманяр числа) лин кердеш. Нӹнӹм 1-шӹ номерäн вäшештӹш бланкеш сирäш
келеш.

1. 2-шы предложеништӹ буква гӹц шукырак юкан шамакым пäлемдӹдä. 
Вäшештӹш: ______________________________.

2. 19-шӹ предложеништӹ единственный числашты веле келесäлтшӹ лӹм 
шамакым мода.
Вäшештӹш: ______________________________.

3. 12-шы предложеништӹ шокшы шамаклан антонимӹм мода.
Вäшештӹш: ______________________________.

4. 11-шӹ предложеништӹ собственный лӹм шамакым сирен лыкда. 
Вäшештӹш: ______________________________.

5. 3-шы предложеништӹ мӹндӹрнӹ шамаклан синонимӹм сирӹдä. 
а) лишнӹ в) мычкы
б) палны г) тӹнäм
Вäшештӹш: ______________________________.

6. 15-шӹ предложеништӹ шукы шотым анжыктышы шамакым сирен лыкда. 
Вäшештӹш: ______________________________.

7. Айырлалтшы деепричастиäн предложеним пäлемдӹда. 

 а) 5 в) 9  

б) 6 г) 16

Вäшештӹш: ______________________________.

8. Икань членäн предложеним пäлемдӹдä. 

а) 1 в) 7  

б) 3 г) 15

Вäшештӹш: ______________________________.

9. 7-шӹ предложени гӹц грамматический ӹрдӹм сирен лыкда. 

Вäшештӹш: ______________________________.

10. 20-шы предложени гӹц составной сказуемыйым сирен лыкда. 

Вäшештӹш: ______________________________.

